
- Vit hava skyldu til at 
hjálpa og tað haldi eg, at 
allir føroyingar eru samd
ir um

Tað sigur Rigmor Dam, 
nývald landsstýriskvinna 
í mentamálum fyri Javn
aðarflokkin.

Bæði Javnaðarflokk
urin, og nýstovnaða sam
gongan vilja, at eisini 
føroyingar skulu átaka 
sær sína ábyrgd av flótta
fólkakreppuni, sigur hon.

Tað er ikki neyðugt at 
bíða til útlendingaøkið 
er yvirtikið, tí vilja vit 
hjálpa, finna vit eisini út

vegir fyri tí.
Hon sigur, at nýggja 

CEF samgonguskjalið 
nevnir flóttafólkakreppu
na fyri at vísa, at tey taka 
málið í álvara.

Vit skulu ikki lata 
slúsurnar upp, men vit 
skulu taka flóttafólk higar 
- og vit skulu fyrireika 
okkum væl so at vit læra 
av teimum mistøkum, 
onnur hava gjørt.

Vit skulu skilja óttan 
fyri tí fremmanda, men 
okkara skylda er at upp
lýsa fyri at fáa fólkið við, 
sigur Rigmor Dam.

- Vit hava ábyrgd at taka 
okkum av okkara næsta.

Jenis av Rana, formað
ur fyri Miðflokkin sigur, 
at tí er tað politikkurin 
hjá Miðflokkinum, at vit 
skulu hjálpa. Og vit skulu 
ikki bíða eftir fleiri kann
ingum, yvirtøkum, ella 
útgreiningum.

- Tann, sum vil hjálpa, 
hann hjálpir, sigur Jenis 
av Rana.

Hann heldur, at 
vit skulu byrja í rætta 
endanum og taka ímóti 
kvotuflóttafólki, so at 

vit hava tamarhald á, 
hvørji tey flóttafólkini 
eru, sum koma higar, og 
í tí sambandi hevur ST 
milliónir av fólki, sum eru 
skrásett sum flóttafólk. 

Hann heldur eisini, 
at vit eiga at taka upp 
samstarv við danskar 
myndugleikar um at fáa 
flóttafólk higar og tað 
væntar hann ikki, at danir 
fara at sýta okkum.

Vit skulu eisini veita 
hægri neyðhjálp, sigur 
Jenis av Rana.

Sambandsflokkurin:

Vit skulu hava 
flóttafólk 
til Føroya

Vit klára tað saktans
flóttafólk

Miðflokkurin:

Sjálvandi 
skulu vit 
taka ímóti 
flóttafólkum

Sambandsflokkurin vil, at 
vit skulu taka flóttafólk 
til Føroya, og vit skulu 
eisini hjálpa teimum á 
staðnum.

Tað sigur Magni Laksá
foss, nývaldur tingmaður 
fyri Sambandsflokkin.

Men hann staðfestir, 
at skulu vit taka flóttafólk 
til Føroya, eru nógvar 
forðingar at vinna á.

- Tey hava stóran tørv á 
sálarligari og læknaligari 
hjálp og tað tilbúgvingina 
hava vit ikki. Skulu vit 
hava flóttafólk til Føroya, 
má talan sostatt vera um 
kvotuflóttafólk, altso 
flóttafólk, vit sjálvi velja.

Í hesum sambandi 
mugu tey tosa eitt mál, 
sum vit eisini duga, so 
at vit fáa samskift við 
tey. Tey mugu eisini 
vera væl fyri, eitt nú við 
útbúgvingum, so at tey 
kunnu integrerast í sam
felagið.

Nettupp tað hevur 
stóran týdning, tí nógvir 
føroyingar eru ímóti at 

fáa flóttafólk hendavegin, 
og fyri at fáa fólkið við, er 
neyðugt, at tað eydnast 
væl frá fyrsta degi.

- Tað ringasta, sum 
kann henda, er, at vit fáa 
flóttafólk hendavegin, 
sum føroyingar venda 
sær ímóti.

Magni Laksáfoss vísir 
á, at Føroyar eru sjálv
støðugt upptøkuland og 
sostatt kunnu vit ikki 
senda tey til Danmarkar, 
stinga trupulleikar seg 
upp, vit ikki klára. Tí er 
neyðugt at vit hava ta 
neyðugu tilbúgvingina 
sjálvi.

Hann heldur, at hósk
andi er at vit taka eina, ella 
tvær flóttafólkafamiljur 
um árið, í hvussu so er tey 
fyrstu árini. 

Hann sigur at flótta
fólkaøkið er dýrt at um
sita og tí heldur hann, at 
vit skulu fáa danir ella 
íslendingar at hjálpa okk
um at velja tey flóttafólk, 
sum vit kunnu fáa til Før
oyar.

- Vit vilja taka fulla ábyrgd 
av flóttafólkum og at vit 
skulu taka flóttafólk við 
Føroya.

Tað sigur Gunvør Balle. 
Hon stillaði ikki upp til 
løgtingsvalið, men um
boðaði Tjóðveldi á flótta
fólkafundinum í Norðurl
andahúsinum leygardagin.

Umberingin skal ikki 
vera at vit mugu bíða eftir 
at útlendingamál er yvir
tikið, ella eftir øðrum.

Tað snýr seg um at 
seta sær eitt greitt mál, 
og at arbeiða fram ímóti 
tí og uttan iva ber til at 
finna eina loysn, saman 
við dønum, um at taka 
flóttafólk til Føroya, sigur 
Gunvør Balle.

Men tað skal fyri
reikast sera væl og hon 
vísir til Ísland, har tey 

hava tikið ímóti flótta
fólki, men har alt var fyri
reikað at taka ímóti tey.

Tað er ómetaliga 
neyðugt at hava fólkið 
við, sigur hon.

Íslendingar hava takið 
ímóti gott 5-10 flótta
fólkum annaðhvørt ár, 
og ætla at taka 25 í ár og 
aftur 25 næsta ár, men 
kanska vera tey fleiri, tí 
tað er næstan eitt fólka
krav, at íslendingar skulu 
taka fleiri.

Hon vísir á, at tað 
stendur í samgongu
skjalinum, at hetta er ein 
ábyrgd, vit skulu átaka 
okkum og tí skal lands
stýrið beinanvegin fara 
undir fyrireikingarnar, so 
at vit kunnu taka ímóti 
10-20 flóttafólkum um eitt 
ár, ella so.

Javnaðarflokkurin:

Vit skulu taka 
okkara part 
av ábyrgdini

Vit vilja takja 
fulla ábyrgd

Tjóðveldi:


